
Abstract

Undergraduate students are no exception to using digital devices during the teaching and learning process (TnL) during the COVID-19 pandemic. This
situation has given various physiological and mental problems to students due to the transition from traditional teaching and learning approaches to online.
The long focus on using digital devices during TnL has brought physical and mental fatigue to students. This research aims to identify the relationship
between the five ZOOM fatigue domains (general; visual, social, motivational, emotional) among college students (n=215). A cross-sectional study was
conducted using the "ZOOM & Fatigue Fatigue" Scale (ZEF) (Fauville et al., 2021) which contains 15 items used to collect data for general fatigue; visual,
social, motivational, and emotional. A Pearson correlation analysis was performed to identify the general fatigue domain relationship; visual, social,
motivational, and emotional. The research results found that there is a strong to moderate relationship between the five ZOOM fatigue domains. This finding
can help increase awareness of the effects of ZOOM fatigue on students' physical and psychological well-being. Apart from that, this study can help to
introduce measures to make adjustments to undergo TnL online among students.

Keywords: Fatigue, ZOOM, general; visual, social, motivational, emotional, teaching and learning (TnL)

Abstrak

Pelajar prasiswazah tidak terkecuali menggunakan peranti digital semasa mengikuti pengajaran dan pembelajaran (PdP) sewaktu pandemik COVID-19.
Situasi ini telah memberi pelbagai isu terhadap fisiologi dan mental pelajar kerana peralihan pendekatan pengajaran dan pembelajaran secara tradisional
kepada atas talian. Tumpuan yang terlalu lama menggunakan peranti digital dalam PdP telah mendatangkan kelesuan pada fizikal dan mental pelajar. Kajian
ini bertujuan mengenalpasti hubungan lima domain kelesuan ZOOM (umum; visual, sosial, motivasi, emosi) dalam kalangan pelajar prasiswazah (n=215).
Kajian keratan rentas telah dijalankan menggunakan skala “ZOOM & Exhaustion Fatigue” (ZEF)(Fauville et al., 2021) mengandungi 15 items digunakan
untuk mengutip data bagi kelesuan umum; visual, sosial, motivasi, dan emosi. kelesuan ZOOM. Analisis korelasi Pearson dilaksanakan bagi melihat
hubungan bagi domain kelesuan umum; visual, sosial, motivasi, dan emosi. Hasil kajian mendapat terdapat hubungan yang kuat hingga sederhana bagi
kelima-lima domain kelesuan ZOOM. Dapatan ini dapat membantu meningkatkan kesedaran kesan kelesuan ZOOM terhadap fizikal dan psikologi pelajar.
Selain dari itu, kajian ini boleh membantu untuk memperkenalkan langkah-langkah bagi membuat penyesuaian menjalani PdP atas talian dalam kalangan
pelajar.

Kata Kunci: Kelesuan, ZOOM, umum; visual, sosial, motivasi, emosi, pengajaran dan pembelajaran (PdP)

1.0 PENGENALAN

Menjelang akhir tahun 2019 Covid-19 yang tercetus di China telah merebak dengan pantas di seluruh dunia (Du Toit, 2020; Zhou et al.,
2020). Keadaan ini telah menyebabkan Pertubuhan Kesihatan Sedunia (WHO) telah mengistihalkan COVID-19 telah diistihalkan sebagai
pandemic pada 11 March 2020. Virus ini disebabkan oleh sindrom pernafasan akut teruk coronavirus 2 (SARS-CoV-2) dan dikenalpasti
bermula di Wuhan, China (Zhou et al., 2020; Kabir et al., 2020) pada Disember 2019. Pengistiharan Covid-19 oleh Pertubuhan Kesihatan
Sedunia (WHO), sebagai wabak diseluruh dunia pada 11 March 2020 (World Health Organization, 2020). Untuk membendung penularan
virus, kerajaan di banyak negara, wilayah dan lokaliti telah melaksanakan dasar yang ketat penjarakan sosial dan perlindungan di tempat

(iaitu bekerja dari rumah atau hanya tinggal di rumah). Pelaksanaan dasar ini telah memberi kesan terhadap tingkah laku manusia, telah
mengakibatkan perubahan yang tidak pernah berlaku sebelum ini, seperti pengurangan perjalanan, penutupan banyak aktiviti perniagaan
dan banyak masa yang dihabiskan di rumah. Situasi ini telah meningkatkan penderitaan manusia, menjejaskan ekonomi, mengubah
kehidupan berbilion orang di seluruh dunia, dan menjejaskan kesihatan, ekonomi, alam sekitar dan domain sosial. Dasar penjarakan fizikal
wajib telah dilaksanakan di banyak negara. Di Malaysia, perintah kawalan pergerakan (PKP) telah dilaksanakan mulai 18hb Mac, 2020
untuk mengurangkan penularan COVID-19 (Choong, 2020; Lim, 2020). Pelaksanaan PKP dan penjarakan sosial akibat pandemik
COVID-19 telah menyebabkan penutupan sekolah, institut latthan dan kemudahan pendidikan tinggi di kebanyakan negara. Menurut
Pokhrel, & Chhetr, (2021) pandemik COVID-19 telah mewujudkan gangguan terbesar sistem Pendidikan dalam sejarah manusia,
menjejaskan hampir 1.6 bilion pelajar di lebih 200 negara. Namun demikian, PdP khususnya di institusi pengajian tinggi (IPT) perlu
diteruskan. Salah satu pendekatan yang paling berkesan untuk melaksanakan PdP ialah dengan menggunakan kemajuan teknologi
maklumat dan komunikasi (ICT) seperti pengkomputeran ‘cloud’, bahan pembelajaran terkini dan rangkaian yang boleh dipercayai,
paradigma baharu, e-pembelajaran telah diperkenalkan untuk pendidikan secara umum. Pelbagai platform seperti ZOOM, Google Meets,
Webex, Google Hangouts, Facetime, Skype, YouTube, Adobe Connect, Padlet, Facebook Group, Microsoft Team dan banyak lagi telah
membantu untuk terus berhubung semasa PKP. PdP dalam talian yang mengunakan pelbagai platform ini semakin meningkat.
Menggunakan platform ini boleh memberi kesan negatif dan secara tidar sedar boleh menjejaskan kesihatan fizikal dan kesejahteraan
mental pelajar. Oleh itu, pengetahuan tentang kesan PdP atas talian dapat meningkatkan kesedaran pelajar dan menyediakan strategi yang
lebih efisien ketika berhadapan dengan PdP atas talian. Lanjutan dari itu, pihak universiti mesti bersedia bagaimana bertindak balas jangka
panjang terhadap pelajaran atas talian dengan merancang dan membina strategi bagi memastik PdP dalam talian dapat dimanfaatkan dan
mengurangkan risiko kesihatan kepada pelajar.

H 2.0 SOROTAN KAJIAN

Perintah Kawalan Pergerakan (PKP) bagi mengawal penularan pandemic COVID-19 mulai 18 Mac 2020 di seluruh Malaysia. Pendidikan
merupakan salah satu sektor yang amat terjejas kesan dari pandemik COVID-19. Keadaan ini menyebabkan pembelajaran secara
bersemuka tidak dapat dilaksanakan, maka kaedah e-pembelajaran menjadi keperluan dan bukannya sebagai pilihan. E-pembelajaran
semasa pandemik COVID-19 merupakan cara paling mampan untuk diteruskan pengajian mengikut kalendar akademik. E-pembelajaran
dan pengajaran dan pembelajaran (PdP) atas talian sering digunakan secara silih berganti, namun terdapat perbezaan bagi kedua-dua
istilah ini. E-pembelajaran merujuk kepada penggunaan teknologi maklumat dan komunikasi untuk membolehkan akses kepada sumber
pembelajaran/pengajaran dalam talian. Sementara PdP atas talian membolehkan pengajar dan pelajar dapat berinteraksi secara serentak
dari pelbagai lokasi, waktu, atau tempat (Harris & Martin, 2012). Disebabkan langkah penjarakan sosial, yang telah dilaksanakan di
banyak kawasan akibat COVID-19, banyak institutsi pengajian tinggi (IPT) telah beralih menggunakan persidangan video, seperti ZOOM,
WebEx, Blackboard Collaborate, Skype, Adobe Connect, GoToMeeting dan Microsoft Teams, untuk melaksanakan PdP atas talian (Aram,
2020; Lakhal et al.,202; Sidpra et al., 2020). PdP atas talian dibahagikan kepada dua kategori iaitu; segerak dan tak segerak. Pembelajaran
segerak berjalan dalam masa nyata, dengan pelajar dan pengajar hadir bersama-sama dari lokasi yang berbeza, manakala pembelajaran tak
segerak ditakrifkan sebagai pembelajaran individu dan kendiri serta kurang bergantung kepada pengajar (Bernard et al., 2004; Clark dan
Mayer, 2016). Menurut Bensching, (2020), pelajar lebih selesa mengikuti pembelajaran segerak atas talian, kerana terdapat maklum balas
dan interaksi segera dengan pengajar (Francescucci & Rohani, 2019). Walaupun banyak kajian mendapati terdapat kelebihan dalam
pembelajaran segerak atas talian (Bernard, et al., 2004; Hrastinski, 2008; Nsa et al., 2012; Ogbonna et al., 2019), namun demikian
pelaksanaan PdP menggunakan pelbagai platform persidangan video secara berlebihan boleh menyumbang pada apa yang dikenali sebagai
"kelesuan ZOOM" (Fauville et al., 2021a; Venugopal, 2020). Istilah kelesuan ZOOM buat pertama kali muncul semasa pandemik
COVID-19, yang mana penggunaan perisian persidangan video untuk berkomunikasi semakin meningkat (Parker, 2020; Wiederhold,
2020).Kelesuan digambarkan sebagai ketidakupayaan dalam bentuk fizikal atau mental seperti berasa cemas, terasing secara sosial atau
keletihan secara emosi kerana kekurangan hubungan sosial (Fauville et al., 2021b). Terdapat lima domain kelesuan ZOOM iaitu; kelesuan
umum (KU), kelesuan visual (KV), kelesuan sosial (KS), kelesuan motivasi (KM) dan kelesuan emosi (KE) sepertimana disenaraikan
dalam skala “ZOOM & Exhaustion Fatigue” (ZEF) (Fauville et al., 2021a). KU merujuk pada kelesuan yang dirasai pada fizikal, KV,
merujuk pada kelesuan yang dialami melalui penglihatan, KS merujuk pada kelesuan untuk bersosial atau berinteraksi, KM merujuk pada
kelesuan untuk mengambil bahagian dan KE merujuk pada kelesuan perasaan seperti marah, jemu, putus asa. Fenomena kelesuan ZOOM
telah menarik perhatian penyelidik, saintis, dan sarjana dalam pelbagai bidang seperti pendidikan, psikologi, komunikasi, perubatan, dan
neorsains.

Rodriguez-Besteiro et al., (2021) mendapati pelajar universiti adalah antara yang paling ramai kumpulan yang terjejas oleh
pandemik COVID 19. Tempoh masa yang lama berada dalam PKP digambarkan sebagai pengalaman yang tidak menyenangkan bagi
mereka yang mengalaminya, dan boleh melibatkannya ketidakpastian tentang situasi dan kebosanan (Brooks et al., 2020; Cava et al.,
2005). Jumlah dan tempoh masa yang tidak menentu pada skrin peranti digital, ketidakcekapan mengurus tekonologi digital, peningkatan
beban kerja dianggap dan masalah untuk mengakses pembelajaran dalam talian sebagai faktor yang menyumbang pada kelesuan ZOOM
(Al-Kumaim et al. 2021; Aristovnik et al. 2020; Armstrong-Mensah et al. 2020; Kim & Frick 2011) dan menjejaskan menjejaskan
kesihatan fizikal dan mental seseorang (Hunt & Eisenberg, 2008; Vadim et.al, 2013). Pelajar telah mengalami peningkatan dalam tekanan,
kebimbangan, dan kemurungan mereka semasa pandemik COVID-19 (Aslan et al., 2020; Odriozola-Gonzalez et al., 2020; Saravanan et
al., 2020; Son et al., 2020), kebosanan (Aristovnik et al., 2020; Son et al., 2020), perasaan tidak selamat, kebimbangan dan keputusasaan
(Hajduk et al., 2020 & Wang & Zhao, 2020), peningkatan tahap pengelakan bersosialisasi (Al-Rabiaah et al., 2020), penurunan kualiti
hidup (Kaparounaki et al., 2020) masalah kesihatan mental (insomnia, kemurungan) (Tang et al., 2020; Zhao et al., 2020) dan tidak dapat
interaksi dengan rakan sebaya dan guru (Boling et al., 2012; de Haas et al., 2020; Kalok et al., 2020). Lanjutan dari itu, emosi juga
menjadi tidak stabil disebabkan bebanan yang tinggi, terpaksa menunggu masa yang lama atas talian, dan capaian internet yang rendah
telah menimbulkan emosi negatif, seperti kemarahan dan kecewa (Azhari & Ming, 2015). Penemuan terdahulu telah menunjukkan bahawa
tempoh duduk yang berpanjangan atau gaya hidup sangat dikaitkan dengan peningkatan risiko penyakit tidak berjangkit, seperti obesiti

atau diabetes (Biddle, et al., 2017; Cleven, et al., 2017). Penyakit ini biasanya wujud bersama atau membawa kepada masalah kesihatan
mental (Tomiyama et al., 2019; Sten, et al., 2019). PdP atas talian menjadi pilihan terbaik dalam tempoh pandemik COVID-19 kerana
memberi kemudahan dalam proses PdP. Namum demikian, pelaksanaan secara mandatori secara tidak langsung telah menjejaskan fizikal
dan psikologi para pelajar. Kelesuan ZOOM, dianggap sebagai situasi yang tidak diingini, perlu dicegah, yang memberi kesan negatif
kepada fizikal dan mental kesejahteraan rakyat. Masalah teknikal seperti pembekuan skrin, sambungan internet lemah, dan lebar jalur serta
tempoh masa berdepan dengan skrin peranti digital.akan menyumbang kepada kelesuan ZOOM. Walau bagaimanapun, situasi negatif yang
timbul boleh ditangani melalui perancangan dan pelaksanaan persidangan video dengan betul. penggunaan program persidangan video
yang berkesan (Fosslien & Duffy, 2020; Wiederhold, 2020).

3.0 OBJEKTIF KAJIAN

Pelaksanaan PdP dalam talian bukanlah satu konsep baharu kepada para pendidik, dan telah dilaksanakan sebelum 2020. Sepanjang dekad
yang lalu, PdP dalam talian telah menjadi objektif strategik bagi kebanyakan IPT. Tercetusnya pandemik COVID-19 telah menyebabkan
PdP dalam talian telah dilaksanakan secara menyeluruh. Perubahan pesat dalam mod PdP memaksa pelajar untuk menghadapi banyak
cabaran yang menekan bagi menghadapi situasi semasa. Tidak semua pelajar mahir menggunakan media sosial terkini dalam proses PdP
dalam talian (Jena, 2020). PdP dalam talian memerlukan masa yang banyak diberikan untuk berinteraksi melalui skrin komputer yang
boleh mendatangkan rasa kelesuan yang boleh mendatangkan kesan terhadap psikologikal pelajar seperti perasaaan kebimbangan dan
kemurungan (Alkhamees, Alrashed, Alzunaydi, et al., 2020; Aslan et al., 2020; Fatima, et al., 2022; Odriozola-Gonzalez et al., 2020b;
Saravanan et al., 2020; Shah, Mohammad, Qureshi, et al., 2021; Son et al., 2020; Rahman, 2020; Tee, Tee, Anlacan, et al., 2020; Verma, &
Mishra, 2020; Wang, Pan, Wan, et al., 2020), timbul perasaan negatif bertambah kuat, seperti ketakutan, atau kebosanan (Aristovnik et al.,
2020a; Son et al., 2020) dan mengalami kekurangan motivasi dan kesukaran mengekalkan rutin pembelajaran dalam talian (Sindiani,
Obeidat, Alshdaifat, Elsalem, Alwani, Rawashdeh, et al., 2020). Selain dari itu, banyak pelajar telah melaporkan keletihan mental dan
kebimbangan berikutan beban akademik, kekurangan masa rehat dan peperiksaan berulang dalam persekitaran yang kompetitif akibat
daripada penggunaan pelbagai aplikasi dalam talian secara berlebihan iaitu biasa dipanggil 'Kelesuan ZOOM'. Didapati kajian berkaitan
dengan kelesuan ZOOM masih dianggap pada peringkat awal, semakin ramai pengkaji telah cuba memahami punca dan faktor yang
menyumbang kepada kelesuan ZOOM. Justeru, kajian ini dijalankan untuk mengenalpasti hubungan antara kelesuan umum (KU), kelesuan
visual (KV), kelesuan sosial (KS), kelesuan motivasi (KM) dan kelesuan emosi (KE) dalam kalangan pelajar prasiswazah.

H4.0 METODOLOGI KAJIAN

Kajian keratan rentas kalangan dijalankan dalam kalangan pelajar pra siswazah yang dipilih secara rawak dari satu program pengajian di
tiga buah universiti awam dalam kategori penyelidikan (memberikan tumpuan kepada bidang penyelidikan), komprehensif (menawarkan
pelbagai kursus dan bidang pengajian) dan berfokus (memberikan tumpuan kepada bidang khusus berkaitan dengan penubuhan). Hanya
sebuah universiti awam sahaja yang dipilih dari setiap kategori. Sebanyak 215 orang pelajar pra siswazah terlibat dalam kajian ini.
Bilangan ini adalah sesuai untuk dianalisis memandangkan kebanyakan ahli statistik bersetuju bahawa saiz sampel minimum untuk
mendapatkan apa-apa jenis hasil yang bermakna ialah 100 (Vasileiou et al., 2018). Kutipan data dilakukan dengan menggunakan skala
“ZOOM & Exhaustion Fatigue” (ZEF) oleh Fauville et al., (2021a). Skala ZEF mengandungi 15-item yang diukur pada skala Likert 5 mata
antara 1 = "Tidak sama sekali" hingga 5 = "Sangat," kecuali untuk dua soalan kekerapan dari 1 = "Tidak pernah" hingga 5 = "Sentiasa."
Skor ZEF berjulat dari 15 (kurang keletihan) hingga 75 (lebih keletihan). Markah yang lebih tinggi menunjukkan tahap kelesuan yang
lebih tinggi. Terdapat lima dimensi mempunyai tiga item bagi setiap dimensi iaitu: iaitu (i) kelesuan umum: merujuk pada keletihan fizikal
yang digambarkan melalui kesukaran menumpukan perhatian; (ii) kelesuan visual: berasa letih pada penglihatan yang menyebabkan
gangguan; (iii) kelesuan sosial: pembatasan diri dalaman berinteraksi secara sosial dengan persekitaran sekeliling, (iv) kelesuan motivasi:
kekurangan motivasi untuk melibatkan diri dalam sebarang tugas; dan (v) kelesuan emosi: keadaan rasa kecewa, marah dan bosan.
(Fauville et al., 2021a; Fauville et al., 2021b). Contoh item ZEF adalah seperti berikut:

Sejauh manakah anda rasa letih selepas sidang video?

Sejauh manakah mata anda rasa jengkel selepas sidang video?

Sejauh manakah anda cenderung untuk mengelakkan situasi sosial selepas persidangan video?
Sejauh manakah anda rasa letih secara emosi selepas persidangan video?

Berapa kerap anda berasa terlalu letih untuk melakukan perkara lain selepas persidangan video?

Pekali kebolehpercayaan (Fauville, et al., 2021) bagi skala ZEF adalah melebihi .80 (kelesuan umum: a = .87, kelesuan visual: a = .88,
kelesuan sosial: a = .81, kelesuan motivasi: a = .86, kelesuan emosi: a = .82). Skala ZEF dihantar melalui platform ‘Goggle Form’ untuk
mengutip data oleh kerana mudah ditadbir, ketepatan memberi respons, keupayaan untuk menghubungi sampel dengan pantas dan tanpa
batasan geografi, maklum balas yang pantas dan mudah untuk dianalisis. Seramai 215 pelajar telah mengakses soal selidik dalam talian
dan telah melengkapkan tinjauan penuh. Statistik deskriptif dalam bentuk frekuensi dan peratusan, serta korelasi person r digunakan untuk
menganalisa data yang diperolehi. Korelasi Pearson r digunakan untuk mengenal pasti hubungan antara lima kelesuan ZOOM yang terdiri
dari kelesuan umum, kelesuan visual, kelesuan sosial, kelesuan motivasi dan kelesuan emosi. Kaedah korelasi pearson r digunakan pada
aras signifikan p<0.05. Nilai r di antara +1 dan -1 digunakan dalam perkiraan tersebut (sekiranya r = +1 bermakna terdapat korelasi yang
tinggi antara dua pembolehubah, dan jika r = -1 bermakna sebaliknya, iaitu tidak terdapat korelasi antara dua pembolehubah berkaitan
(Ghazali Darusalam & Sufean Hussin, 2018). Data dikumpul menggunakan borang Google yang dihantar melalui, e-mel, WhatsApp, dan
Twitter. Persetujuan termaklum telah dikemukakan kepada peserta bersama-sama dengan borang soal selidik. Analisis statistik telah
dijalankan menggunakan IBM SPSS (versi 25.0) untuk Windows (SPSS Inc, Chicago, IL, Amerika Syarikat). Analisis demografi

menggunakan statistik deskriptif dengan menggunakan peratusan dan frekuensi, manakala, analisis korelasi menggunakan nilai korelasi
Pearson.

l5.0 HASIL
Seramai 215 orang pelajar prasiswazah telah memberi respons pada skala ZEF. Ciri demografi pelajar ditunjukkan dalam Jadual 1

Jadual 1 Taburan Gender Mengikut Bangsa

Lelaki Perempuan Jumlah

Bangsa Frekuensi % Frekuensi % Frekuensi %

Melayu 80 37.20 72 33.50 152 70.7
BP Sabah 15 7.00 17 7.90 32 14.90
BP Sarawak 2 0.90 1 0.50 3 1.40
Cina 4 1.90 11 5.10 15 7.00
India 6 2.80 5 2.30 11 5.10
LL 2 0.90 0 0.00 2 0.90
Jumlah 109 50.70 106 49.30 215 100.00

Petunjuk: BP = Bumiputra;, LL= Lain-Lain Bangsa

Seramai 215 orang pelajar telah memberi respons terhadap skala ZEF (Jadual 1.1) yang terdiri daripada 50.7% (n=109) adalah lelaki,
manakala 49.30 (n=106) adalah perempuan. Daripada jumlah ini (n=215), 70.7% (n=152), berbangsa Melayu, 14.9% (n=32) BP Sababh,
1.4% (n=3) BP Sarawak, 7% (n=15) Cina, 5.10% (n=11) India dan 0.9% (n=2) lain-lain bangsa. Sebelum analisis, setiap kelima-lima
domain ZOOM (KU, KV, KS, KM dan KE) telah diuji bagi menentukan data mempunyai taburan normal dengan melihat nilai ‘skewness’
dan ‘kurtosis’ (Ghazali Darusalam & Sufean Hussin, 2018) oleh kerana bilangan sampel kajian adalah besar (Field, 2009). Hasil analisis
nilai ‘skewness’ bagi lima domain kelesuan ZOOM dalam kajian ini berada dalam lingkungan di bawah +1.96, manakala analisis ‘kurtosis’
bagi lima domain kelesuan ZOOM berada dalam lingkungan di bawah =+3.0 (Kline,1998). Oleh itu, dapat dirumuskan bahawa taburan
data kajian ini adalah normal.

Hasil Analisis Ujian Korelasi Pearson (r)

Terdapat lima domain kelesuan ZOOM yang dianalisis menggunakan ujian korelasi Pearson iaitu; KU, KV, KS, KM dan KE sepertimana
yang ditunjukkan pada Jadual 2.

Jadual 2: Analisis Korelasi Antara Domain Kelesuan ZOOM

KU KV KS KM KE
KU 1

KV 636" 1

KS 758 5307 1

KM 821" 6027 787" 1

KE 7917 17 7027 784 1.

**_ Correlation is significant at the 0.01 level (2-tailed).

Jadual 2 menunjukkan nilai korelasi Pearson antara KU, KV, KS, KM dan KE dalam kalangan pelajar pra-siswazah. Keputusan
menunjukkan terdapat satu hubungan korelasi yang sangat kuat, lapan hubungan korelasi yang kuat dan satu hubungan korelasi yang
sederhana. Hubungan korelasi bagi KU, KV, KS, KM dan KE turut dirumuskan sepertimana yang ditunjukkan pada Rajah 1.

Rajah 1: Hubungan Korelasi Pearson ‘r’ antara Domain Kelesuan ZOOM

Secara terperinci didapati hanya terdapat satu hubungan korelasi yang kuat iaitu bagi hubungan KU dengan KM (r=.821, p<.01).
Sementara terdapat enam hubungan korelasi yang kuat (>.7) bagi KU dengan KE (r=.791, p<.01); diikuti KS dengan KM (r=.787, p<.01);
KM dengan KE (r=.784, p<.01); KU dengan KS (r=.758, p<.01); KV dengan KE (r=.717, p<.01); KS dengan KE (r=.702, p<.01),
manakala hanya terdapat dua hubungan korelasi yang kuat (>.6) bagi KU dengan KV (r=.636, p<.01) dan KV dengan KM (r=.602,
p<.01). Akhirnya hanya terdapat satu hubungan korelasi yang sederhana (>.5) bagi KV dengan KS (r=.530, p<.01).

H6.0 PERBINCANGAN

Hasil analisis korelasi Pearson (r) menunjukkan terdapat hubungan yang positif yang kuat hingga sederhana bagi kelima-lima domain
kelesuan ZOOM sepertimana yang ditunjukkan pada Rajah 1.1. Didapati terdapat hubungan yang sangat kuat antara KU dengan KM
(r=821), sementara hubungan kelesuan yang kuat bagi KE (=791), KS (r=758) dan KV (r=636). Kesan dari PdP dalam talian yang tidak
konsisten masa dan waktu, telah menyebabkan pelajar menghabiskan masa yang lama berhadapan dengan skrin peranti digital. Disamping
itu, pencapaian internet yang rendah telah menyebabkan pelajar mengambil sehingga larut malam bagi membolehkan mereka untuk
berbincang bersama rakan dan pengajar dan menyiapkan tugasan yang terlalu banyak dalam tempoh masa yang ditetapkan. Situasi ini
secara tidak langsung telah menganggu kualiti tidor pelajar yang boleh menjejaskan tahap motivasi pelajar. Menurut Valentina et al.,
(2014) PdP dalam talian menyebabkan pelajar kurang berinteraksi dengan pengajar, dan rakan sekuliah serta kurang bersosialisasi.
Keadaan ini telah menimbulkan tekanan intrapersonal dan kesunyian (Smith, 2012; Tavernier & Willoughby, 2014). Kelesuan disebabkan
kurang tidur yang berkualiti boleh memberi kesan terhadap emosi pelajar seperti perasaan kekecewaan, marah, dan putus asa. Perasaan ini
secara tidak langsung boleh menjejaskan hubungan interaksi pelajar dan boleh menjejas proses PdP. Bersosialisasi bukan sahaja
mempunyai impak yang besar dalam mengatasi masalah psikologi seperti kebimbangan dan kemurungan, tetapi ia juga memainkan faktor
utama dalam mengurangkan tekanan juga.

KU yang dialami secara tidak langsung mempunyai hubungan dengan kelesuan sosial disebabkan pelajar tidak dapat berinteraksi
atau bersosial sepertimana yang dilakukan sewaktu PdP secara fizikal. Lanjutan dari itu, KU mempunyai hubungan yang kuat dengan KV.
Kesan dari tidur yang tidak berkualiti memberi kesan terhadap KV. Faktor persekitaran pembelajaran seperti bilik yang kondusif yang
mempunyai kerusi dan meja yang bersesuaian, pencahayaan, suhu, kebisingan, dan pengudaraan amat penting bagi membolehkan proses
PdP dalam talian dalam diikuti dengan selesa. Reka bentuk stesen kerja yang lemah ditambah dengan beban kerja yang tinggi, kedudukan
postur badan dan tuntutan kerja boleh menyumbang kepada ketidakselesaan dan kesakitan bahu, leher, belakang dan pergelangan tangan,
serta keletihan bagi ramai pengguna komputer (Kietrys, et al., 1998; Saito, et el., 1997; Ziefle, 1998) boleh mengakibatkan KV dan KM.
Rasa mengantuk, sakit mata, mata berair merupakan simptom kelesuan mata. Situasi ini turut menjejaskan konsentrasi pelajar untuk
mengikuti PdP dalam talian. Kesemua faktor ini saling berkait yang telah mendatangkan kelesuan umum yang mempunyai hubungan
dengan KM, KV, KE dan KS.

Dapatan kajian ini juga menunjukkan terdapat hubungan yang kuat antara KV dengan KE (r=717), KM (r=.602) dan hubungan
yang sederhana dengan KS (r=.530). KV adalah antara masalah yang paling ketara disebabkan kualiti resolusi paparan peranti digital.
Pendedahan berpanjangan kepada skrin peranti digital yang resolusi yang rendah memberi kesan terhadap penglihatan dan komplikasi
berkaitan mata (Bhatti, 2016). Resolusi paparan peranti digital adalah penting bagi keselesaan membaca, namun demikian resolusi paparan
yang rendah dan spesifikasi teknikalnya (iaitu, saiz dan fon aksara, warna aksara dan latar belakang, kontras kecerahan) boleh
menyebabkan KV (Dillon, 1992; Mills & Weldon, 1984). Tugasan kerja yang banyak, penilaian yang dilakukan secara berterusan, kuliah
menggunakan pelbagai platform disertakan dengan pencapaian internet yang rendah telah menyebabkan pelajar terpaksa tidur lewat setiap

hari. Situasi ini secara tidak langsung menjejaskan kualiti tidur pelajar. Kajian menunjukkan orang yang kurang tidur melaporkan
peningkatan dalam mood negatif (kemarahan, kekecewaan, kerengsaan, kesedihan) dan penurunan dalam mood positif (Mehta, 2022).
Pelajar banyak menghabiskan lebih banyak masa di rumah menghabiskan lebih banyak masa mengikut PdP dalam talian. Situasi ini
mendatangkan KV seperti rasa mengantuk dan kekaburan penglihatan, keletihan, sakit kepala, atau mata berair yang mempunyai kaitan
dengan kelesuan motivasi pelajar untuk mengikuti PdP dalam talian. Pelajar tidak dapat memberi tumpuan sepenuh disebabkan simptom
KV yang mereka alami. Selain dari itu, KV juga mempunyai hubungan yang sederhana dengan KS. Masalah visual yang dialami secara
tidak langsung menjejaskan bentuk sosialisasi. Keadaan ini juga mempunyai kaitan penggunaan peranti digital yang mempunyai skrin
yang kecil dan resolusi yang rendah selain dari pencapaian internet yang rendah. Pencapaian internet yang rendah, menyebabkan
peningkatan masa menunggu untuk mendapatkan sambungan internet menyebabkan kebosanan dan keletihan. Kebosanan dan keletihan
yang dialami oleh pelajar telah mencetuskan rasa kekecewaan pelajar yang secara tidak langsung memberi kesan terhadap motivasi dan
keinginan untuk bersosial dalam kalangan pelajar.

Lanjutan dari itu, dapatan menunjukkan hubungan yang kuat antara KS dengan KM (r=.787, p<.01) dan KE. (r=.702). KS
berlaku disebabkan ketidakupayaan pelajar untuk berinteraksi secara bersemuka. Dalam PdP, interaksi bersemuka amat penting bagi
meningkatkan motivasi untuk belajar, namun demikian PdP dalam talian telah mengurangkan peluang pelajar untuk berinteraksi dengan
pengajar dan rakan sekuliah yang lain secara bebas serta tidak berpeluang untuk bergerak dengan bebas. Ini adalah kerana interaksi melalui
skrin peranti digital adalah bersifat statik, yang mana pelajar hanya dapat melihat wajah rakan dan suara, namun tidak membenar
pergerakan semasa berinteraksi. Menurut Henderson dan Argyle (1985) rakan sekerja yang terlibat dalam aktiviti seperti berbual atau
makan dan minum bersama-sama berasa kurang tertekan. Lanjutan dari itu, menurut Rovai et al., (2003), ramai pelajar mempunyai
perasaan dan kepercayaan negatif terhadap PdP dalam talian. Mereka percaya bahawa teknologi akan merendahkan pendidikan tinggi dan
akan merosakkan hubungan istimewa antara pengajar dan pelajar, dan antara pelajar dan pelajar lain yang selama in mewujudkan komuniti
pembelajaran yang produktif. Keadaan ini secara tidak langung mendatangkan kelesuan motivasi kepada pelajar. Motivasi membolehkan
pelajar mengatasi halangan dan merupakan kuasa yang membuat pelajar terus bertahan dalam menghadapi kesukaran dan mendorong
pelajar bagi untuk mencapai matlamat. Seperti yang diketahui manusia memerlukan interaksi sosial dalam kehidupan. Tanpa bersosial
menyebabkan manusia menjadi lesu dan tidak bermotivasi untuk bertindak. Lanjutan dari itu, PdP dalam talian, secara tidak lansung KS
mempunyai hubungan dengan KE. Pelajar tidak berupaya untuk berkongsi emosi dengan rakan sekuliah sepertimana yang berlaku dalam
PdP secara fizikal. Perkongsian emosi ini penting bagi membolehkan pelajar meluahkan perasaan yang negatif dengan bebas bersama
dengan rakan sekuliah. Melalui perkongsian dapat memberi ketenangan dan keselesaan kepada pelajar. Ini adalah kerana emosi, secara
amnya, memainkan peranan penting dalam kehidupan seharian kita kerana ia mempengaruhi cara kita berfikir dan berkelakuan (Ekman &
Davidson, 1994; Frijda, 1988; Isen, 1987; Scherer & Ekman, 2009) serta menyampaikan maklumat tentang pemikiran dan niat orang
(Ekman, 2003).

Selain dari itu dapatan kajian juga menunjukkan terdapat hubungan yang kuat KM dengan KE (r=.784, p<.01). Motivasi pelajar
banyak dipengaruhi oleh faktor luaran seperti persekitaran pembelajaran, peruntukan masa, dan sokongan instrumental (Rachmat, 2020 &
Simamora 2020). Kesemua aspek ini mempunyai kaitan dengan motivasi pelajar. Namun demikian, kekangan yang dihadapi dalam PdP
dalam talian seperti pencapaian internet yang rendah dan perkakasan peranti digital yang usang, di samping tidor yang tidak berkualiti
dapat menghalang pelajar untuk bermotivasi dan secara tidak langsung berkaitan dengan kelesuan emosi. Menurut Shuman dan Scherer,
(2014) emosi melibatkan rasa kebimbangan, tidak senang, perasaan gementar (afektif), dan ketakutan (kognitif). Emosi yang negatif ini
boleh mendatangkan rasa malas untuk mengambil bahagian dalam PdP dalam talian. Kebosanan ini berlaku disebabkan cara penyampaian
PdP dalam yang tidak cekap dan turut disumbangkan oleh pencapaian internet yang rendah serta ketidakcekapan pelajar mengakses
pelbagai jenis platform pembelajaran. Pelajar mesti menguasai kemahiran menggunakan peranti digital bagi membolehkan mereka
mengikut PdP dalam talian (Chung et al., 2020; Mohd Nurfikri & Teng, 2020). Kestabilan emosi boleh dikaitkan dengan keupayaan untuk
menguasai kemahiran komputer untuk melaksanakan pembelajaran dalam talian. Bagi mengekalkan kestabilan emosi dan motivasi pelajar,
dalam kalangan pelajar kemahiran pembelajaran dalam talian mereka perlu dipertingkatkan supaya pembelajaran aktiviti dapat dijalankan
dengan lancar dan tanpa gangguan.

H7.0 RUMUSAN

Pengajaran dan pembelajaran (PdP) dalam talian telah diterima secara meluas dan dianggap sebagai pendekatan penting. PdP dalam talian
dapat mengatasi keterbatasan pembelajaran di kampus, terutamanya dalam waktu PKP. PKP bermakna banyak pertemuan secara
bersemuka beralih kepada pertemua jarak jauh, yang sering diadakan melalui persidangan video. Walau bagaimanapun, sama seperti
teknologi lain, menggunakan platform telah mencetuskan kelesuan ZOOM. Kelesuan ZOOM merujuk dengan penggunaan platform
komunikasi maya secara berlebihan. Berdasarkan hasil kajian di atas menunjukkan terdapat hubungan di antara kelima-lima domain
ZOOM (KU, KV, KS, KM dan KE) kelesuan dari tahap yang kuat hingga tahap yang sederhana. Hubungan ini menunjukkan kelesuan
adalah saling berkait antara satu sama lain. Kelesuan bagi kelima-lima domain yang dialami boleh menjejas kesejahteraan mental pelajar.
Pelajar menunjukkan gejala tekanan, kebimbangan dan kemurungan kesan dari kelesuan ZOOM. Kekurangan interaksi sosial dalam
pembelajaran dalam talian membawa kepada perasaan kesunyian, kekurangan motivasi, dan pengasingan. Ini adalah kerana IPT adalah
tempat pelajar tinggal dan belajar berdekatan antara satu sama lain yang aktif berhubung antara satu sama lain dalam aktiviti fizikal, dan
segala bentuk perhimpunan sosial dan akademik. Kurangnya pengetahuan kesediaan dalam pelaksanaan PdP dalam talian merupakan satu
punca bagi kelesuan ZOOM. Bagi menangani masalah kelesuan ini, maka pelajar perlu memastikan peranti digital yang digunakan adalah
sesuai dan selesa. Di samping itu, ruang untuk belajar adalah bebas dari gangguan, serta mempunyai pencahayaan dan pengudaraan yang
baik. Kerusi dan meja yang digunakan adalah sesuai dengan bentuk fizikal pelajar bagi mengelakkan berlakukan ketegangan pada
bahagian fizikal badan. PdP atas talian secara berterusan boleh mendatangkan rasa jemu dan kelesuan pada mental. Oleh, itu masa untuk
berehat amat diperlukan. Ini bagi membolehkan ketegangan pada bahagian anggota badan dan juga minda dapat dikurangkan. Selain dari
itu, ketidaksamaan digital dan mempunyai akses terhad atau tiada akses disebabkan kos internet yang berlebihan merupakan satu lagi
halangan untuk PdP atas talian. Memandangkan PdP dalam talian berkemungkinan besar akan terus memainkan peranan penting dalam

kaedah penyampaian pengajaran di IPT walaupun di luar pandemik, adalah perlu untuk meneroka dan mengkaji dalam konteks
pendidikan. Kajian seperti ini perlu diteruskan bagi memastikan PdP dalam talian dapat dimanfaatkan dan bukan memudaratkan kepada
pengajar dan pelajar. Kajian ini telah menyumbang kepada pemahaman mengenai hubungan antara domain kelesuan ZOOM dalam
kalangan pelajar IPT. Memahami faktor kelesuan ZOOM adalah penting dalam merancang strategik intervensi pendidikan masa depan
menggunakan platform persidangan video dan memastikan pengalaman pembelajaran yang memuaskan dalam persekitaran pembelajaran
maya tanpa menjejaskan kesihatan fizikal dan mental pelajar. Langkah-langkah tertentu perlu dilaksanakan untuk meminimumkan atau
mengurangkan kelesuan ZOOM semasa mengikuti pengajian. Oleh itu, kajian longitudinal sangat disyorkan dilaksanakan masa hadapan
untuk menentukan kesan jangka panjang terhadap kesejahteraan mental kesan dari kelesuan ZOOM.

